
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

দুই শিষ্য।
৫




দুঃখের বিষয়, এতকাল আপনার সহিত আমার পরিচয় ছিল না। যাহা হউক, এখন কি হইয়াছে বলুন? আমি সাধ্যমত আপনার সাহায্য করিব।”

 যোগীপুরুষ পুনরায় দীর্ঘনিশ্বাস ত্যাগ করিয়া বলিলেন, “আজ প্রাতঃকাল হইতে আমার প্রধান শিষ্য বেহারীগিরিকে দেখিতে পাইতেছি না। আপনি চেষ্টা করিয়া তাহার সন্ধান বলিয়া দিন।”

 মনোহরগিরির কথা ভাল বুঝিতে পারিলাম না। বেহারীগিরি তাঁহার শিষ্য, সুতরাং তিনিও একজন সংসার-বিরাগী ব্যক্তি। তাহার জন্য তাঁহার গুরুদেব এত চিন্তিত কেন? বেহারীগিরি হয়ত কোন কারণ বশতঃ অন্য কোথাও গিয়া থাকিবেন, হয়ত কোন পরিচিত লোকের সহিত সাক্ষাৎ হওয়ায় তাঁহার সহিত মিলিত হইয়া ঈশ্বরাধনায় নিযুক্ত আছেন। তাঁহার ন্যায় জ্ঞানীব্যক্তির জন্য মনোহরগিরির মত একজন ধীর সংযমীলোকের এত উৎকণ্ঠা কেন?

 এই ভাবিয়া জিজ্ঞাসা করিলাম, “আপনার শিষ্যটীর বয়স কত?”

 মনোহরগিরি ঈষৎ হাসিয়া বলিলেন, “আজ্ঞে তাঁহার বয়স প্রায় ত্রিশ বৎসর।”

 আ। কতদিন তিনি আপনার শিষ্যত্ব লাভ করিয়াছেন?

 ম। প্রায় দশ বৎসর।

 আ। এই দশবৎসর কালই কি তিনি আপনার নিকটে বসবাস করিতেছেন?

 ম। আজ্ঞে হাঁ। —বেহারীর পিতার সহিত আমার অত্যন্ত সম্ভাব ছিল। তিনি সংসারে থাকিয়া ঈশ্বরাধনা করিতেন।

		 এই পাতা শেষ সম্পাদিত হয়েছে ০৫:৩৪টার সময়, ২৯ ডিসেম্বর ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

